
Shri Tripurasundarisannidhya Stava

શ્રીત્રિપુરસુન્દરીસાન્નિધ્યસ્તવઃ

શ્રીગણેશાય નમઃ ।
ૐ ક એ ઈ લ હ્રીં   હ સ ક હ લ હ્રીં   સ ક લ હ્રીં   શ્રીં  ।
કલ્પભાનુસમાનભાસ્વરધામ લોચનગોચરં

કિં  કિમિત્યતિવિસ્મિતે મયિ પશ્યતીહ સમાગતામ્ ।
કાલકુન્તલભારનિર્જિતનીલમેઘકુલાં   પુરઃ

ચક્રરાજનિવાસિનીં  ત્રિપુરેશ્વરીમવલોકયે ॥ ૧॥
એકદન્તષડાનનાદિભિરાવૃતાં જગદીશ્વરીં

એનસાં પરિપન્થિનીમહમેકભક્તિમદર્ચિતામ્   ।
એકહીનશતેષુ જન્મસુ સઞ્ચિતાત્સુકૃતાદિમાં

ચક્રરાજનિવાસિનીં  ત્રિપુરેશ્વરીમવલોકયે ॥ ૨॥
ઈદૃશીતિ ચ વેદકુન્તલવાગ્ભિરપ્યનિરૂપિતાં

ઈશપઙ્કજનાભસૃષ્ટિકૃદાદિવન્દ્યપદામ્બુજામ્ ।
ઈક્ષણાન્તનિરીક્ષણેન મદિષ્ટદાં પુરતોઽધુના

ચક્રરાજનિવાસિનીં  ત્રિપુરેશ્વરીમવલોકયે ॥ ૩॥
લક્ષણોજ્વલહારશોભિપયોધરદ્વયકૈતવાત્

લીલયૈવદયારસસ્ત્રવદુજ્વલત્કલશાન્વિતામ્ ।
લાક્ષયાઙ્કિતપાદપાતિમિલિન્દસન્તતિમગ્રતઃ

ચક્રરાજનિવાસિનીં  ત્રિપુરેશ્વરીમવલોકયે ॥ ૪॥
હ્રીમિતિ  પ્રતિવાસરં જપસુસ્થિરોઽહમુદારયા

યોગિમાર્ગનિરૂઢયૈક્યસુભાવનાં ગતયા ધિયા ।
વત્સ હર્ષમવાપ્તવત્યહમિત્યુદારગિરં પુરઃ

ચક્રરાજનિવાસિનીં  ત્રિપુરેશ્વરીમવલોકયે ॥ ૫॥
હંસવૃન્દમલક્તકારુણપાદપઙ્કજનૂપુર-

શ્રીત્રિપુરસુન્દરીસાન્નિધ્યસ્તવઃ

ક્કાણમોહિતમાદરાદનુધાવિતં મૃદુ શ‍ૃણ્વતીમ્ ।
હંસમન્ત્રમહાર્થતત્વમયીં  પુરો મમ ભાગ્યત

ચક્રરાજનિવાસિનીં  ત્રિપુરેશ્વરીમવલોકયે ॥ ૬॥
સઙ્ગતં  જલમભ્રવૃન્દસમુદ્ભવં ધરણીધરાદ્

ધારયા વહદઞ્જસા ભ્રમમાપ્ય સૈકતનિર્ગતમ્ ।
એવમાદિમહેન્દ્રજાલસુકોવિદાં પુરતોઽધુના

ચક્રરાજનિવાસિનીં  ત્રિપુરેશ્વરીમવલોકયે ॥ ૭॥
કમ્બુસુન્દરકન્ધરાં કચવૃન્દનિર્જિતવારિદાં 

કણ્ઠદેશલસત્સુમઙ્ગલહેમસૂત્રવિરાજિતામ્  ।
કાદિમન્ત્રમુપાસતાં સકલેષ્ટદાં મમ સન્નિધૌ

ચક્રરાજનિવાસિનીં  ત્રિપુરેશ્વરીમહમાશ્રયે ॥ ૮॥
હસ્તપદ્મલસત્ત્રિખણ્ડસમુદ્રિકામહમદ્રિજાં

હસ્તિકૃત્તિપરીતકાર્મુકવલ્લરીસમચિલ્લિકામ્  ।
હર્યજસ્તુતવૈભવાં ભવકામિનીં  મમ ભાગ્યતઃ

ચક્રરાજનિવાસિનીં  ત્રિપુરેશ્વરીમહમાશ્રયે ॥ ૯॥
લક્ષણોલ્લસદઙ્ગકાન્તિઝરીનિરાકૃતવિદ્યુતં

લાસ્યલોલસુવર્ણકુણ્ડલમણ્ડિતાં જગદમ્બિકામ્ ।
લીલયાખિલસૃષ્ટિપાલનકર્ષણાદિવિતન્વતીં

ચક્રરાજનિવાસિનીં  ત્રિપુરેશ્વરીમહમાશ્રયે ॥ ૧૦॥
હ્રીમ્મિતિ  ત્રિપુરામનુસ્થિરચેતસા બહુધાઽર્ચિતાં 

હાદિમન્ત્રમહામ્બુજાતવિરાજમાનસુહંસિકામ્ ।
હેમકુમ્ભઘનસ્તનાઞ્ચલલોલમૌક્તિકભૂષણાં

ચક્રરાજનિવાસિનીં  ત્રિપુરેશ્વરીમહમાશ્રયે ॥ ૧૧॥
સર્વલોકનમસ્કૃતાં જિતશર્વરીરમણાનનાં

શરવદેવનમનઃપ્રિયાં નવયૌવનોન્મદગર્વિતામ્   ।
સર્વમઙ્ગલવિગ્રહાં  મમ પૂર્વજન્મતપોબલા

ચ્ચક્રરાજનિવાસિનીં  ત્રિપુરેશ્વરીમહમાશ્રયે ॥ ૧૨॥
કન્દમૂલફલાશિભિર્બહુ યોગિભિશ્ચ ગવેષિતાં

કુન્દકુઙ્મલદન્તપઙ્ક્તિવિરાજિતામપરાજિતામ્   ।
કન્દમાગમવીરુધાં સુરસુન્દરીભિરિહાગતાં

શ્રીત્રિપુરસુન્દરીસાન્નિધ્યસ્તવઃ

ચક્રરાજનિવાસિનીં  ત્રિપુરેશ્વરીમહમાશ્રયે ॥ ૧૩॥
લત્રયાઙ્કિતમન્ત્રરાટ્સમલઙ્કૃતાં જગદમ્બિકાં

લોલનીલસુકુન્તલાવલિનિર્જિતાલિકદમ્બકામ્    ।
લોભમોહવિદારિણીં  કરુણામયીમરુણાં શિવાં

ચક્રરાજનિવાસિનીં  ત્રિપુરેશ્વરીમહમાશ્રયે ॥ ૧૪॥
હ્રીમ્પરાખ્યમહામનોરધિદેવતાં  ભુવનેશ્વરીં

હૃત્સરોજનિવાસિનીં  હરવલ્લભાં બહુરૂપિણીમ્ ।
હારકુણ્ડલનૂપુરાદિભિરન્વિતાં પુરતોઽધુના

ચક્રરાજનિવાસિનીં  ત્રિપુરેશ્વરીમહમાશ્રયે ॥ ૧૫॥
શ્રીં સુપઞ્ચદશાક્ષરીમપિ ષોડશાક્ષરરૂપિણીં

શ્રીસુધાર્ણવમધ્યશોભિસરોજકાનનચન્દ્રિકામ્ ।
શ્રીગુહસ્તુતવૈભવાં પરદેવતાં મમ સન્નિધૌ

ચક્રરાજનિવાસિનીં  ત્રિપુરેશ્વરીમહમાશ્રયે ॥ ૧૬॥
ઇતિ શ્રીમત્રિપુરસુન્દરીસાન્નિધ્યસ્તવઃ સમ્પૂર્ણઃ ।

